
Bože słowo za nas Jezus Chrystus praji:

Hdyž dwaj abo třo su zhromadźeni 
w mojim mjenje, tam sym mjez nimi

(Mat. 18,20)

„Kapała k Božej lubosći“ ze swojimaj zwonomaj w Źĕwinku. 
Wona nat wari so wokoło lĕta 1952. Źĕwink w Braniborskej słu- 
ša do ewangelskeje wosady w Jabłoncu a tak do sakskeje Del- 
njošlesko-hornjołužiskeje cyrkwje w Zhorjelcu. E. B.

Prajene je tebi, čłowječe, što je dobre

Wot staršich  ludźi słyšu 
druhdy skoržbu, zo su dźens- 
niši dźeń cyrkwje prozdne a zo 
přeco mjenje Bože słužby wo- 
pytuja. Woni to z prjedawšim 
časom přirunuja, hdyž bĕchu 
cyrkwje na kemšach połne a 
kemšace sćežki čorne z kemše- 
rjemi. Na tute zašłe časy so do- 
pominajo a z dźensnišim poło- 
ženjom přirunujo so woni pra- 
šeja: Wupłaći so proca docyła 
hišće? Na našich serbskich Bo- 
žich słužbach a wosadnych 
popołdnjach so to mi husćišo 
praji, dokelž su tu hišće mjenje 
zhromadźeni hač na nĕmskich 
zarjadowanjach cyrkwje.

Hrono požnjenca nam praji: 
Jezus njeje tuteho mĕnjenja. 
„Boh je při nas tudy“, kaž Ger- 
hard Tersteegen spĕwa, tež 
potom, hdyž je so jenož horstka 
zhromadźiła. Za Jezusa ličba 
zhromadźenych žanu rolu nje- 
hraje. Won je syłam luda prĕ- 
dował, ale tež z wučomnikami 
po puću do Emmausa rĕčał. 
Hdyž pak temu tak je, potom 
so wupłaći, so jako Chrystu- 
sowa wosada zeńć tež potom, 
hdyž je nas jenož mało. Jezus

W poslednim čisle „Pomhaj 
Boh“ podach nĕkotre mysle 
pod temu „Čehodla so modli- 
my?“ Tam pisach na koncu, zo 
chce Boh naše prostwy a přeća 
do swojeho skutkowanja zapři- 
jeć. Ale ja  tež wĕm, zo nĕkotři 
natopraja:Jasym Bohaprosył. 
A to we wĕstej naležnosći, kiž 
bĕše mi jara wažna. Ja sym Bo- 
ha naležnje prosył; ale Boh mo- 
je  prostwy wusłyšał njeje. Wšo 
je so hinak wuwiło hač sebi to 
wot Bohawuprosych.Tohodla 
so prašam: Wusłyši Boh naše 
modlitwy?

Na to možu jenož wotmoł-

Chrystus je  tež potom mjez 
nami. Bohužel njejsmy sebi 
teho přeco wĕdomi.

Chrystus praji: Hdyž dwaj 
abo třo su zhromadźeni w mo- 
jim mjenje, tam sym mjez nim i. 
Potajkim: Težhdyžličbazhro- 
madźenych za Jezusa rolu nje- 
hraje, tak won tola na koždy 
pad tam njeje, hdźež so nĕchto 
zdruhim i zhromadźi. Zeńdźe- 
nje ma so w mjenje Jezusa 
Chrystusastać. Awjehom jenje 
smy zhromadźeni, hdyž při 
tym na njeho myslimy, wo Je- 
zusowym ćerpjenju a Jezuso- 
wej smjerći přemyslujemy a so 
prašamy, što jeho słowa a skut- 
ki za nas dźensa woznamjenje- 
ja. Wĕzo słuša k tem u tež, zo so 
k njemu w modlitwje wołamy.

Hdyž smy tak w Jezusowym 
mjenje zhromadźeni, je  won 
mjeznami. Modlitwapotajkim 
njerĕka, zo so k njepřitomne- 
mu abo samo k mortwemu mo- 
dlimy, ale modlitwa je  potom 
rozmołwa z Chrystusom.

N jech po ta jk im  je  naša 
črjodka mała -  Chrystus je  mjez 
nami. Njeje to za nas trošt a 
posylnjenje? S. Albert

wić: Boh naše prostwy słyši, 
ale won je přeco tak njewusłyši, 
kaž my sebi to předstajimy. 
Njejsu naše prostwy w modlit- 
wje husto tež zwjazane ze se- 
bičnym a před Bohom wopač- 
nymi přećemi? Tohodla słuša 
do koždeje modlitwy prostwa: 
„T woja wola so stań! “ Boh nam 
přecotonjedawa, štož sebi wu- 
prosymy, ale won nam dawa, 
štož je  nam trĕbne, dokelž je 
nam hnadny a nas lubuje. Z tu- 
tej dowĕru možu Boha prosyć 
a so nadźijeć, zo Boh moju mo- 
dlitwu słyši kaž nan prostwy 
swojich dźĕći.

Takle rĕkaše hrono Ewan- 
gelskeho cyrkwinskeho dnja w 
juniju  w Hamburgu. Cyrkwin- 
ske dny tajkeje wulkosće so 
kritisce wobhladuja. Rady pak 
spominam na poslednjej cyło- 
nĕmskej 1954 w Lipskua 1956 
w Frankfurće. Kajke bĕ tam 
duchowne žiwjenje! Nĕtk po 
wjac hač 40 lĕtach je  tem atika 
nĕkak zmĕšana. Mamy wjac 
swĕtnych a politiskich temow 
nimo zabĕranja z Božim sło- 
wom. Dźens je tež hižo cyle 
druha generacija žiwa, a tež to 
je  wĕrno, zo njewĕra přibĕra.

Hamburg jako mĕsto a tak 
mjenowane Wrota do swĕta 
njebĕch hišće widźał. Tuž mje 
to tam ćehnješe, a wĕzo tež 
zhromadnosć a duchowne wo- 
bohaćenje. Z bohateho progra- 
ma možach jenož mały dźĕl 
wužiwać. To bĕ kaž na wulko- 
wikach. W jelekoncertow aza- 
rjadowanjow bĕ na młodźinu 
wusmĕrjenych. Duchownebi- 
bliske rozpominanja bĕchu do- 
połdnja; wjac hač 80 prĕdarjow

wukładowaše swj. 10 kaznje, 
104. psalm, přikład wo boha- 
tym młodźencu atd. Cyły dźeń 
bĕchu přednoški, wječor wu- 
hotowachu Hamburgske wosa- 
dy spowĕdne Bože słužby a jim 
so přizamkny bjesada z hosći- 
mi.

Skupiny z Letiskeje, Estni- 
skeje, Ruskeje, Bĕłoruskeje a 
Polskeje zwjeselachu z hudźbu 
aspĕwami apředstajichuswoje 
wosady a problemy. Tež za- 
łožba „Černobylske dźĕći“ so 
předstaji. Z teho bĕ spoznać, 
kajka nuza a bĕda je tam nasta- 
ła.

We wulkich halach Ham- 
burgskich wikowbĕ dosć rum- 
nosćow. Tak bĕ tež možno, zo 
so 350 skupinow předstaji, na 
př. diakonija, sakska młoda 
wosada, wosady, kotrežsospe- 
cielnje wo wosady w Africe 
abo tež w srjedźnej Americe 
staraja. Tež we Wladiwostoku 
je ewangelska wosada a tež wo- 
na njebu zabyta. Křesćanscy 
zaposłancy Bonnskeho sejma

Wusłyši Bćh naše modlitwy?

bĕchu na rozmołwy přichwa- 
tali, a dokelž koždy dźeń mini - 
ster abo statny sekretar ći přez 
puć njebĕži, wužiwach skład- 
nosć, wysokim knjezam nĕšto 
na puć dać. Wulka kopica na- 
kładnistwow poskićowaše kni- 
hi a časopisy, a z papjeru wše- 
lakich družin buchmy bohaće 
zastarani. -  Wšo hromadže bĕ 
to pisany wobraz cyrkwje we 
wjełe fasetach.

„Tež my smy Bože dźĕći, pro- 
symy wo podpĕru", takle bĕše 
na płachće pod mostom blisko 
Hamburgskeho přistawa napi- 
sane. Tam mĕjeśe skupina ludźi 
swoje bydlenje. Wĕzo, tež woni 
su Bože dźĕći, ałe tute Bože 
dźĕći su so alkoholej, nikotinej 
abo snano heroinej podali. 
Pomha jim pjenježny dar? Won 
je hnydom do ałkohoła přesa- 
dźeny a tak hozdźik ke kašćej. 
Při tym napohledźe m ĕjach 
dwĕ w utrobje, njew ĕdźach, 
kak so rozsudźić, a dźĕch nĕ- 
kak zrudny nimo.

Štož je  w Hamburgu był, 
dyrbi tola to, štož Hamburg wu- 
znamjenja, wulki přistaw, wi- 
dźeć, 28 km brjohow, hdźež 
možeja łodźe přistać. Jich je 
wokoło 50 000 wob lĕto. Tola 
w nowym času wone dołho nje- 
přebywaju. Wšo je nĕkak spe- 
cializowane. Wulke składy za 
banany, za cokor, železo abo 
wołij tamsu. W jednymskładže 
łeža za tři miliardy hriwnow 
tepichi. Dźeń a bole so transport 
z kontainerami wužiwa. Tak je 
wulka łodź za nĕšto hodźin zaso 
na morju. Jenož mało matro-

zow je  hišće trĕbnych, a to tu- 
nich wukrajnikow.

Štož so Hamburgej wot morja 
błiži, tehostrow iw ysokaw ĕža 
cyrkwje swj. Michała. Kełko 
wupućowarjow je  přez Ham- 
burg w dalokim swĕće swoje 
zbožepytało, težSerbow? Bĕch 
poslednju njedźełu cyrkwin- 
skeho dnja na Božej słužbje w 
tutej hłownej cyrkwi. Wona je, 
kaž tež radnica, wojnu z mało 
škodu přetrała. Bohaće wupy- 
šena pokazuje na nĕhdy bohate 
mĕsto. W bĕhu cyrkwinskeho 
dnja prĕdowaše tu tež biskop 
Lehmann, předsydakatołskeje 
biskopskeje konferency. Wi- 
džu to jako dobre znamjo eku- 
meniskeje zhromadnosće. Při 
tym paksejm ysłach, hdźe stej a 
Łužiscy Serbja na tym  polu? 
Su woni we 18. abo 19. lĕtstot- 
ku stejo wostali? Před krotkim  
njebĕ možno, so na samsny 
tekst za swj. Wotče naš dojed- 
nać.

Zetkach w Hamburgu tež na- 
šeho biskopa Volkera Kressa a 
wyšeho cyrkwinskeho radźi- 
ćeła Auerbacha. Wonaj mataj 
sej hižo mysłe činić, kajki pro- 
fil zmĕje cyrkwinski dźeń w 
lĕće 1997 w Lipsku.

Na dompuću bĕ dwornišćo 
přepjelnjene. 120 000 ludźi z 
33 wosebitymi ćahami domoj 
dowjezć, to je  za železnicu tež 
njewšĕdne.

Při rjanym słončnym wje- 
drje so wroćichmy po dalokej 
runinje, kotraž bĕ před 1 000 
lĕtami tež serbska.

K. Latka

WL Z cl n&Ze dźjfc'i
Hćdančko

Napisajće wuhodane słowa po rynku. Spočatne pismiki Wam 
praja, hdźe njedźelu zwjetša chodźimy.

1. Naslĕdnik Helija; 2 kral. 2,5
2. Dźĕl cyrkwje
3. Romski kejžor za čas Jezusoweho naroda; Luk. 2
4. Wćn natwari archu; 1. Mojz. 6-9
5. Jĕzor, na kotrymž zmĕrowaše Jezus wodu a wichor; Mark. 4,5
6. Kraj, do kotrehož přepodachu bratřa Jozefa; 1. Mojz. 37
7. Prĕnja žona Jakuba; 1. Mojz. 29-33
8. Hora, hdźež přepoda Boh Mojzasej 10 kaznjow; 2. Mojz. 19-20
9. Bratr Abela; 1. Mojz. 4-6

10. Mjeno paradiza; 1. Mojz. 2
11. Slubjeny kraj; 4. Mojz. 12-14
12. Nan Samuela; 1. Sam. 1-4
13. Wumožer israelskeho luda z Egyptowskeje; 2. Mojz. 12
14. Dźeń, na kotrymž stwori Boh čłowjeka; 1. Mojz. 1
15. Bratr Jakuba; 1. Mojz. 25,27,28

Žnjowy dźakny swjedźeń w Michałskej cyrkwi Foto: Mihan

Žnjowy dźakny swjedźeń
Štož po kupnicach abo po 

wikach chodźi, dźiwa drje so 
přeco hišće, što so na sadu a 
zeleninje, na kwĕtkach a pło- 
dach poskićuje. Nĕštožkuli nje- 
je dotal znał, a tuta pisanosć 
ma nĕšto přemožaceho na sebi. 
Z dźiwanjom započina so my- 
slenje. Tak praja to stari Grje- 
kojo a woni su nĕšto wo tym 
rozumili. Zo njebychmy wšo 
jako samozrozumłiwewobhła- 
dowali a bjez myslenja žiwi 
byłi, swjeći cyrkej žnjowy 
dźakny swjedźeń, přetož my- 
slenje a dźakowanje zwisujetej 
husto. Štož so teho wzda, da so 
wot ducha časa ćĕrić. A štož so 
ćĕrić da, njedocpĕje ženje za- 
mĕr.

Myslimy na wšo, štož je  na- 
rostło a za čož su so ludźo z wu- 
trobu, hłowu a rukomaj zasa- 
dźeli. To njeje hižo dawno na 
zahrodki, poła a hrodźe, na łuki 
a lĕsy wjazane. Žnĕ wobsteja 
za najwjace ludźi dźensa w 
mzdźĕ a zasłužbje, kotruž za 
swoje dźĕło dostanu. Tež rent-

nar žnjeje, štož je prjedy wusył, 
a pjenjezy za bjezdźĕłnych abo 
socialna pomoc su tež wĕste 
žnĕ našeho towaršnostneho po- 
rjada. K žnjam słušeja tež naše 
zmĕnjene žiwjenske wumĕnje- 
nja, kotrež nazymu hižo do še- 
steho łĕta dźeja. K žnjam słuša 
jednota a prawo a swoboda. 
Stož ma dźĕło a zasłuži, je  zwje- 
tša łĕpje žiwy hač prjedy. Tola 
mnozy nimaja dźĕło. Tole po- 
dusy naše žnjowe wjesele, a z 
tym njesmĕmy so spokojić.

Wbibliji jenapisane, zo dyr- 
bi čłowjek dźĕłać, zo by mĕł 
nĕšto za tych, kotřiž pomocy 
potrĕbni su. Budźemy cyle w 
tutym zmysle kročel prjedy za- 
počeć a dźĕło dźĕlić a znowa 
rozdźĕłić dyrbjeć.

Zawĕrnje eksistuje sociałna 
syć. Su pak jeje woka wuske 
dosć, zo bychu koždeho popad- 
nyli? A štož može w swojich 
najlĕpšich łĕtach derje žiwy 
być, ale njesmĕ wjace dźĕłać, 
budźe so lĕdma dźakować moc. 
Štož hona puste ležo wostajić

dyrbi, hačrunjež miliony ludźi 
nasw ĕćehłodtradajaa zahłod- 
nja, počina na čłowskim rozu- 
mje dwĕłować. Štož može za 
mało pjenjez kupić, štož njeby 
w swojej zahrodce ženje tak 
tunjo plahować mohł, ton wĕ, 
zo njemožemy hišće najłĕpši 
hospodarski porjad mĕć.

Smy bjez wułkeho přemy- 
słenja na košty ludźi žiwi, ko- 
trychž kraje su mjenje wuwite 
hač naš. Wĕzo zaleži nam naj- 
prjedy na našim hospodarskim 
pozbĕhu, a to je  hišće w nĕh- 
dyšej NDR nĕštožkuli činić. 
Hdźež wo tym nĕšto widźimy, 
hač při twarje drohow abo při 
w obnow jenju dom ow, tam  
posylnja so naša nadźija. Tola 
jehłuposć wĕrić, zo wšitkosa- 
mi zdokonjamy. Štož dźensa 
swĕtodaloko njemysłi, mysłi 
překrotko. Tołe njebudźemy 
při wšĕm wjesełu, zo skončnje 
za swoje pjenjezy nĕšto kupić 
možemy, smĕć zabyć.

Dale budźemy tež dowidźeć 
dyrbjeć, zo je  za přežiwjenje 
wotrjeknjenje nuzne. Jeli chce 
nimałe šĕsć miłiardow ludźi na 
swĕće tak žiwych być kaž my 
dźens, njezmĕje zemja dosć 
chlĕba za wšitkich. Hdyž pak 
ći jedni zahłodnja, hdźež so

21. julija 1995 wroćichu so 
dujerjo Samostatneje ew. - luth. 
cyrkwje z Kłĕtnoho z wjele po- 
zitiwnymi dožiwjenjemi z Te- 
xasa.

6. julija bĕ za nas Serbske 
towarstwo přijeće přihotowało. 
Po 18hodźinskim lĕće bĕ wi- 
tanje přez wosadneho fararja 
Hartfielda a wječerjeć w Serb- 
skim muzeju prĕni překwapja- 
cy zazbĕh.

Dopominam so na połne a 
přepjelnjene cyrkwje ze 400 
do 500 wopytowarjemi, w ko- 
trychžhudźachmy: wSerbinje, 
w San Antonio, w Giddingsu,

druzy swoju nadwahu wotpo- 
sća, potom je  jasne, hdźe su re- 
zerwy. My w nowy ch zwjazko- 
wych krajach mamy wĕste na- 
zhonjenja. Za jara krotki čas 
smy njedostatkowe hospodar- 
stwo na nadbytkowu towarš- 
nosć zmĕniłi. Našezwučenosće 
njejsuhišće wotupjene. Wĕmy, 
zo z mjenje njejsmy mjenje 
zbožowni a zo wjace na žadyn 
pad bjezstarostnišo a spokoj- 
nišo nječini.

Křesćenjo možeja kročeł k 
jednorišem u žiwjenju skerje 
hić, dokełž wĕdźa wot Jezusa: 
Čłowjek njeje jenož wot chlĕ- 
ba sameho žiwy, ałe wot zhro- 
madnosće, kotruž nam Boh ze 
swojim słowom skići. Zhro- 
madnosć je  wjace dyžłi derje- 
mĕće. A Boh ton Knjez je  je- 
nož potom naš Wotc, hdyž su 
wšitcy druzy naše sotry a naši 
bratřa. Tuta zamołwitosć ćeži 
jara. Ałe wona njemože nam 
wotewzać dźak napřećo tym, 
kotřiž su wšu swoju moc zasa- 
dźiłi, anapřećotem u, kotryžje 
ke chcyću dokonjenje dał. Dźe 
přez našej ruce, přińdźe pak 
wot Boha. Tohodla so jem u 
dźakujemy, stworićelej a zeži- 
wjerjej, z wutrobu, ertom a ru- 
komaj. Pilz

w Austinje a w Houstenje. 
Jednorje pozbĕhowace začuće, 
hdyž telko łudźi choral spĕwa a 
pozawny spĕwanje swjatočnje 
přewodźuja, hdyž posłucharjo 
zahorićepřikłeskuja: Todyrbiš 
dožiwić.

Cyrkwje same, w kotrychž 
swoje swjedźenske pozawnowe 
hodźiny wotm ĕw achm y, su 
hišće dosć nowe. Su so hakłe 
w našim lĕtstotku natwariłe. 
Twarski stil cyrkwjow z jeho 
wosebitymi wumĕłskimi ele- 
mentami možeš jenož wobdźi- 
wać.

Hłowny zamĕr našeho pućo-

wanja bĕ lutherska wosada swj. 
Pawoła w Serbinje. Z tym  je 
mĕnjena wosada, kotreježprje- 
downicy bĕchu w zańdźenym 
lĕtstotku z našeho regiona wu- 
pućowałial861 cyrkejpoKlĕt- 
njanskim přikładźe natwarili. 
W tutej cyrkwi swjećachmy 
9. a 16. jułija kemše.

Dźĕl wopytow arjow  dyr- 
bješe w susodnej lutherskej šułi 
mĕstno zabrać, dokelž mĕstna 
w cyrkwi njenamakachu. Tam 
dožiwichu z pomocu wideo- 
přenjesenja kemše na wobra- 
zowce. Tež druhe kemše bĕchu 
z 300 do 500 ludźimi derje wo- 
pytane.

Wot wosady swj. Pawoła su 
so hižo nĕkotre wosady we wo- 
kolinje załožiłe. Wĕzo smy tež 
towaršnostny dźĕł při pickni- 
cku 8. a 15. jułija z nĕmskimi 
łudowymi spĕ wami a z rozmoł- 
wami dožiwili.

Tuta rozprawa može jenož 
mały zaćišć wo našich doži- 
wjenjach posrĕdkować:

Spodobne łopjeno je  wudało 
Serbske ewangełske towarst wo 
z.t. při składnosći 49. serbske- 
ho ew angelskeho cyrkw in- 
skeho dnja. Wone ma zajimcow 
informować wo nĕhdyšim a 
nĕtčišim  serbskim  ewangeł- 
skim žiwjenju we Łužicy skrot - 
ka a přewidnje a čini to w třoch 
rĕčach: hornjo- adelnjoserbsce 
anĕmsce. Stawizniski a powšit- 
kowny přehlad podawa Trudla 
Malinkowa w nĕmskej rĕči, 
W erner M ĕškank informuje 
wo delnjoserbskim a Mĕrćin 
Wirth wo hornjoserbskim tu- 
chwilnym cyrkwinskim žiwje- 
nju. Jako pokazka je Wotče naš 
we wobĕmaj rĕčomaj woći- 
šćany. Fotografije Jurgena Ma- 
ćija ze wšĕch regionowŁužicy 
předstajeja dźensnišich noše- 
rjow a nĕhdyše swĕdčenja serb- 
skeje kułtury, a kartu sydlen- 
skeho ruma z hranicami kraj- 
nych cyrkwjow je zhotowiła 
Iris Brankačk.

Wudaće tuteho informaci- 
skeho łopjena mĕri so wosebje 
na ludźi, kotřiž snadź prĕni 
kroć do Łužicy přińdu, mało 
wo Serbach wĕdźa abo scyła 
ničo a so prĕni kroć wo wosebi- 
tosći našeho žiwjenja informu- 
ja. Atuton zamĕr łopjenospjeł- 
ni: skrotka, fachowje, kompe- 
tentnje a w dobrej ćišćerskej

w San Antonio: wopyt w In- 
stitute of Texas Cultures (łu- 
dowĕdny muzej), w Tower of 
America (na 250metrowskej 
wuhladnej wĕži) a Ałamo (fiłm 
wo wuswobodźenskej wojnie 
1836);

w Austinje: wopyt w guwer- 
nerskim  domje Bush a w Ca- 
pitolu (domje parłamenta);

w Houstenje: sportowy sta- 
dion z třĕchu a 200 m dołhi, 
NASA-centrum a mexikanski 
zaliw.

T oła naj wažniši su ludźo, ko- 
třiž nas hospodowachu, nas za- 
starowachu a z lubosću přewo- 
dźachu. Mysłu na knjeza dr. 
Kaiseraajehomandźełsku, ko- 
trajž daštaj nam w Houstenje 
za wšĕch 35 wosobow darmot- 
nje hospodu a zastaranje.

Dźakujemy so Bohu a našim 
bratram a sotram we wĕrje za 
wulkotne dny pod Božim ški- 
tom a žohnjowanjom.

kwaliće, za kotruž je  ćišćernja 
Dełany w Njeswačidłe zamoł- 
wita.

Štož so mi na łopjenu lubi, je 
nutřkocyrkwinska ewangelska 
ekumena. Njehładajo na łu- 
thersku abo unĕrowanu krajnu 
cyrkej wotbłyšćuje so w nim 
zhromadna wĕra do jedneho 
Boha, wuznaće k  serbstwu a do 
dźen sn išeh o  tra jacy  ćežki 
stawizniski dońt.

Nĕtk pak čaka na Serbske 
ewangelske towarstwo dałši, 
nic mjenje wažny nadawk: za- 
mĕrne rozšĕrjenje informaci- 
skeho łopjena. Na koždužkułi 
tworu, tež najrjeńšu, nasadźi 
so z časom proch abo papjera 
zežołtnje. Škoda by byłoprocy, 
materiala a pjenježneje pod- 
pĕry Załožby za serbski lud, 
jeli mĕło łopjeno w kamorach 
a połcach wotpočować.

K. Malinkowa

Naše nowiny a časopisy 
před 100 lĕtami

Z Budyšina. Diakonow e 
mĕstno při serbsko-ewangeł- 
skej Michałskej cyrkwi, kotrež 
podła darmotneho wobydlenja 
łĕtnje 2471 hriwnow 13 np. 
wunjese, so 1. oktobra 1.1. wu- 
prozdni. Žadaćeljo, kotřiž su

Klĕtnjanski pozawnowy chćr w Texasu

Siegfried Matzke, farar

Informaciske łopjeno wušło

serbskeje rĕče mocni, njech 
swoje zamołwjenje z trĕbnymi 
wopismami hač do 25. septem- 
bra t. 1. tudomnemu knjezej 
mĕšćanosće dr. Kaublerej po- 
sćelu.

Z Bukec. Zańdźenu sobotu 
wječor błysk tu do jedneje te- 
lefonoweje žerdźe dyri a ju  za- 
pali. Ludźo, w bliskosći by- 
dlacy, so sylnje nastrožachu.

SN, 14.9.1895

90 lĕt Krajnocyrkwinske  
zjednoćenstwo Budyšin

W času, hdyž wozrodźenski 
wodych so po Nĕmskej wupře- 
strĕwaše, docpĕ won tež Luži- 
cu. Tak załožichu w lĕće 1905 
nĕkotři mužojo a nĕkotre žony 
K rajnocyrkw inske  zjedno- 
ćenstwo w Budyšinje. Ani do- 
kładny datum ani mjena za- 
łožerjow  njejsu  znate. Naš 
KNJEZ pak je  znaje, přetož 
woni bĕchu w tutym zwisku 
JEHO swĕdkojo a graty.

Spočatnje schadźowachu so 
sobustawy w priwatnych rum- 
nosćach -  tak nĕkotre lĕta w 
zadnim twarjenju na Rožowej 

doniž so w lĕće 1927 dom 
Krajnocyrkwinskeho zjedno- 
ćenstwa Při polnym hrodźiku 
6 njeposwjeći. Zjednoćenstwo 
rozkćĕwaše a hač do dźensni-

Pomhaj Boh, časopis ewan- 
gelskich Serbow. Rjaduje 
Serbska prĕdarska konferen- 
ca.-Domowina-VerlagGmbH, 
TuchmacherstralBe 27, 02625 
Bautzen. Redaktor a skazan- 
ki: sup. Siegfried Albert, Serb- 
ski kĕrchow, 02625 Budyšin, 
tel. 422 01. -Sadźba: Serbske 
Nowiny Budyšin, ćišć: Serb- 
ska ćišćernja tzwr w Budyši- 
nje. -  Wuchadźa jonkroć za 
mĕsac. Přinoški a dary na kon- 
to: Sorbische evangelische 
Superintendentur Bautzen, Nr. 
1000028450,Kreissparkasse 
Bautzen, BLZ 85 550 000

Powĕsće

Wjazońca. Betlehemski wu- 
staw we Wjazońcy je  so před 
wjac hač 80 lĕtami jako dom za 
wočerstwjenje dźĕći natwarił. 
Dokelž dźeń a mjenje dźĕći do 
Wjazońskeho wustawa přiń- 
dźe, je  planowane, jon přetwa- 
rić. Nastać ma dom za wočer- 
stw jen je  socia ln je  słabych 
swojbow. Z předw idźanych 
dwanaće bydlenjow matej so 
dwĕ za zbrašenych a tři maja 
so za swojby z wjele dźĕćimi 
wuhotować.

Hannover. Ewangelska cyr- 
kej w Nĕmskej je  knježerstwo 
napominała, wjac ćĕkancow a 
w uhnatych z Bosniskeje do 
Nĕmskeje pušćić.

Drježdźany. Za ewangelsku 
akciju „Chlĕb za swĕt“ je  so 
wot 1.5.1994 do 30.4.1995 w 
Sakskej 4,428m iohrdariło . W 
cyłej Nĕmskej je  so w mjeno- 
wanym času 120 mio hr nazbĕ- 
rało. Z tym možachu so 281 
nowych pomocnych projektow 
podpĕrow ać, tak zo akcija 
„Chlĕb za swĕt“ nĕtko cyłkow- 
nje 800 projektow sobu finan- 
cuje.

šeho přeprošuje starych a mło- 
dych wokoło prastareje a tola 
tak načasneje biblije.

Při wšĕm tym dźe wo dwĕ 
wĕcy: ewangelizacijuahajenje 
zhromadnosće. Reformatori- 
ska zasada M artina Luthera -  
Jenož Jezus Chrystus, jenož 
Swj. pismo, jenož wĕra -  hnu- 
ješe ludźi na spočatku lĕtstotka. 
Bohu zdalenem u čłow jekej 
mĕješe so Jezus Chrystus, Syn 
žiwehoBoha, připowĕdać, won 
mĕješe so přeprosyć a so k 
njemu wjesć.

Čłowjek trjeba Jezusa Chry- 
stusa jako swojeho wosobin- 
skeho Zbožnika, nadawk, ko- 
tryž dźens hišće płaći.

Ewangelizacije a konferency 
so wotmĕwachu. Čłowjekojo 
přińdźechu k žiwej wĕrje. Što 
nĕtk z nimi? Nastachu samo- 
statne kruhi, zwjetša w priwat - 
nych rumnosćach.

A při tym wosta: krajno- 
cyrkwinske zjednoćenstwo, ani 
swobodna cyrkej ani sekta, tola 
organizatorisce a financielnje 
samostatne.

P řep ro šu jem y  W as w u- 
trobnje, 31. oktobra z nami 
KNJEZA chwalić a jem u so 
dźakować.

KNJEZ njech je  miłosćiwy 
nadswojim skutkom , njechjon 
žohnuje a wobarnuje za mno- 
hich. Klaus Horn

Přeprošujemy
03.09. -  12. njedźela po Swjatej Trojicy
10.00 hodź. kemše z Božim wotkazanjom w Budyšinje 

w Michałskej (sup. Albert) 
w samsnym času Boža słužba za dźĕći

11.45 hodź. nutrnosć w rozhłosu (sup. Albert)
13.30 hodź. kemše w Budestecach (sup. Albert)

16.09. -  sobota
15.45 hodź. wosadne popołdnje w Drježdźanach (sup. Albert)

17.09. -  14. njedźela po Swjatej Trojicy
8.30 hodź. kemše z Božim wotkazanjom w Poršicach

(farar Malink)
11.45 hodź. nutrnosć w rozhłosu

20.09. -  srjeda
15.00 hodź. wosadne popołdnje we Wochozach (sup. Albert)

23.09. -  sobota
17.00 hodź. wosadne popołdnje w Delnim Wujĕzdźe

(sup. Albert)

25.09. -  15. njedźela po Swjatej Trojicy
11.00 hodź. kemše w Slepom (sup. Albert)

30.09. -  sobota
14.00 hodź. wosadne popołdnje w Bukecach (sup. Albert)
17.00 hodź. wosadne popołdnje w Njezdašecach pola

Kielmorgenec (sup. Albert)

01.10. -  16. njedźela po Swjatej Trojicy
10.00 hodź. kemše w Budyšinje w Michałskej (sup. Albert)

w samsnym času Boźa słuźba za dźĕći
10.00 hodź. kemše w Njeswačidle (farar na w. Feustel)
11.45 hodź. nutrnosć w rozhłosu (sup. Albert)
13.30 hodź. kemše z Božim wotkazanjom w Budestecach

(sup. Albert)


